
STIJORAT BANKLARIDA 

MOLIYAVIY INJINIRINGNI 
QO‘LLASH ISTIQBOLLARI

Saipnazarov Sherbek Shaylavbekovich
PhD, “International School of Finance Technology and Science”

instituti dotsenti

Annotatsiya: Ushbu maqolada tijorat banklari uchun moliyaviy injiniringni qo‘llash kelajakda ham muhim ahamiyatga ega 
bo‘lishi, bu yondashuv banklar ro‘yxatga oladigan daromad manbalarining diversifikatsiyasi va bank xizmatlari sifatini 
doimiy yaxshilashga olib kelishi, bundan tashqari, moliyaviy injiniring bank sektori taraqqiyotiga ijobiy ta’sir ko‘rsatishi, 
uzoq muddatli iqtisodiy barqarorligini oshirishi ko‘rib chiqilgan.

Kalit so‘zlar: tijorat banklari, bank sektori, diversifikatsiya, investitsiya, moliyaviy injiniring.
Abstract: This article considers that the application of financial engineering for commercial banks will be important in the 
future, that such an approach will lead to the diversification of income sources that banks will transfer, and to the contin­
uous improvement of the quality of banking services, in addition, that financial engineering will have a positive impact on 
the development of the banking sector, increase its long-term economic sustainability.

Key words: commercial banks, banking sector, diversification, investments, financial engineering.
Аннотация: В данной статье рассматривается, что применение финансового инжиниринга для коммерческих 
банков будет иметь важное значение и в дальнейшем, что такой подход приведет к диверсификации источников 
доходов, которые банки будут перечислять, и к постоянному улучшению качества банковских услуг, кроме того, 
что финансовый инжиниринг положительно скажется на развитии банковского сектора, повысит его долгосрочную 
экономическую устойчивость.

Ключевые слова: коммерческие банки, банковский сектор, диверсификация, инвестиции, финансовый инжини­
ринг.

K I R I S H
Tijorat banklarining qimmatli qog‘ozlar bozorida ishtirokini kengaytirish, ular orqali oladigan daromadini 

oshirish masalasini dolzarb bo‘lib qolmoqda. Ushbu holat, rivojlanayotgan davlatlarning jahon bank bozorida 
o‘z o‘rnini egallashda banklarning qimmatli qog‘ozlar bozoridagi faoliyatini yanada takomillashtirish borasi­
dagi ilmiy yondashuvlarga katta e’tibor qaratish zaruratini keltirib chiqarmoqda. Xususan, jahon moliyaviy iqti­
sodiy inqirozdan keyin har bir davlat banklari faoliyatini tahlil qilishda bank bozorida moliyaviy injiniring tizimini 
yaratish borasidagi ilmiy tadqiqotlar olib borish, mamlakat bank tizimi daromadini oshirishga sabab bo‘lmoqda.

Jahonda qimmatli qog‘ozlar bozorida olib borilayotgan amaliyotlar bilan bog‘liq risklarni xedjerlash, port­
felni shakllantirish, kriptovalyutani tartibga solishda raqamli va kriptografik usullardan foydalanish muammolari 
iqtisodchi-olimlar tomonidan o‘rganilmoqda. Moliyaviy integratsiyaning chuqurlashuvi sharoitida fond birjalariga 
mablag‘larni jalb qilishni diversifikatsiyalash zarurati, sarmoyadorlar o‘rtasida aktivlar bo‘yicha risklarni taq­
simlash imkoniyati, bitkoin va moliyaviy injiniringdan fond va valyuta bozorlarida foydalanish usullari tadqiq 
qilinmoqda. Qimmatli qog‘ozlar bozorida spekulyativ holatlarni cheklash maqsadida moliyaviy injiniring bilan 
bog‘liq amaliyotlarni olib borish hamda moliyaviy instrumentlarning yangi paydo bo‘layotgan turlarining fond 
bozorlariga moslashtirish mexanizmlarini ishlab chiqish bo‘yicha tadqiqotlar olib borilmoqda.

Yangi O‘zbekistonni rivojlantirish va Uchinchi Renessans poydevorini barpo etish borasida amalga 
oshirilayotgan tub o‘zgarishlar va islohotlarning maqsadi, mazmun-mohiyati hamda ustuvor yo‘nalishlari, milliy 
taraqqiyot istiqbollari tarkibida pul-kredit siyosati instrumentlaridan samarali foydalanish masalalariga alohida 
e’tibor qaratilmoqda. Ushbu maqsadlarga erishish yo‘lida ilg‘or xalqaro tajribada qo‘llaniladigan instrument­
lardan foydalangan holda pul-kredit siyosatini yanada takomillashtirish, shuningdek, valyutani tartibga solishda 
zamonaviy bozor mexanizmlarini bosqichma-bosqich joriy etish, milliy valyutaning barqarorligini ta’minlash 
maqsadga muvofiqdir.

A D A B I Y O T  S H A R H I
Qator iqtisodchi olimlar tomonidan tijorat banklarida moliya injiniringi deganda banklar tomonidan ko‘rsa­

tiluvchi moliyaviy xizmatlarning soni va sifatini oshirish, tijorat bankining likvidliligi va moliyaviy barqarorligini 
ta’minlash imkonini beruvchi tadbirlar majmui tushuniladi. Bunda banklarda moliya injiniringining bosh maqsadi 
– innovatsion bank mahsulotlarini yaratish va takomillashtirish yo‘li bilan qo‘shimcha foyda olish bo‘lib, inno­
vatsion bank mahsulotlarida risk, daromadlilik va likvidlilik o‘rtasidagi optimal nisbat ta’minlanishi kerak, deb 
hisoblangan.

Robert Kolbning fikricha, moliya injiniringi – arbitraj imkoniyatlarini yaratish uchun risklarni boshqarishga 
qaratilgan mukammal muammolarni hal etishda mukammal moliyaviy mahsulotlarni yaratish bilan birga moli­
yaviy instrumentlar standartlari kombinatsiyasida moliyaviy derivativlarni qo‘llash hisoblanadi. Moliya injiniringi­
ning eng sodda ta’rifi Yahoo Internet-sayti lug‘atida quyidagicha berilgan: “Moliya injiniringi – yangi moliyaviy 
mahsulot yaratish uchun mavjud moliyaviy instrumentlarni kombinatsiyalash yoki dekompozitsiyalash”. Shu 
bilan birga, mazkur tushunchalar ta’rifida moliya injiniringini risklarni boshqarish mazmunining sinonimi sifatida 
o‘rganish mumkinligi bois to‘liq hisoblanmaydi.

Mazkur tushuncha moliya injiniringini innovatsiyadan tobe kategoriyaga aylantiradi, bu yondashuv bir 
tomondan to‘g‘ri, chunki avvalambor ma’lum moliyaviy innovatsiyalarga talab paydo bo‘ladi, keyinchalik moliya 
injenerlari o‘z nazariy bilim va amaliy ko‘nikmalari asosida yangi moliyaviy mahsulot va xizmatlarni yaratadilar.

Ikkinchi tomondan, ushbu tushuncha ta’rifi to‘liq bo‘la olmaydi. Chunki moliya injenerlari nafaqat yangi 
moliya instrumentlarning yaratuvchilari sifatida, balki ular innovatsiyalar uchun zamin yaratuvchilar sifatida 
xizmat qilishlari darkor.

Ayrim tadqiqotchilar moliya injiniringi – bank biznesining strategiyasi bo‘lib, moliyaviy instrumentlar va 
moliyaviy texnologiyalarni ishlab chiqish yo‘li bilan ichki va tashqi muhitning o‘zgarishini hisobga olgan holda 
mavjud va bo‘lg‘usi mijozlarning ehtiyojlarini yuqori darajada qondirishga qaratilgan bo‘lishi zarur deb hisoblay­
dilar. Bunda banklarda moliya injiniringining 3 turi mavjudligi e’tirof etiladi: joriy moliya injiniringi; rivojlanish 
moliya injiniringi; inqirozli moliya injiniringi.

Banklarda moliya injiniringi deganda bank va mijozning manfaatlariga mos keluvchi turli hildagi bank mah­
sulotlari bilan mijozlarni moliyaviy ta’minlash hamda yangi moliyaviy instrumentlar va moliyaviy texnologiyalarni 
ishlab chiqish va amaliyotga joriy etish, mavjud instrument va texnologiyalar yordamida moliyaviy muammolar 
hal etish uchun yangi yondashuvlarni ijodiy qidirib topish hisoblaadi.

Bu o‘rinda joriy moliya injiniringi bankning mavjud mijozlari ehtiyojlarini qondirishga qaratilganligi ta’kid­
lanadi. Rivojlanish moliya injiniringi bankning bo‘lg‘usi mijozlariga yo‘naltirilgan va kelgusida yuzaga kelishi 
mumkin bo‘lgan ehtiyojlarni qondirishga mo‘ljallangan.

Qator iqtisodchi olimlar tomonidan tijorat banklarida moliya injiniringi deganda banklar tomonidan ko‘rsa­
tiladigan moliyaviy xizmatlarning soni va sifatini oshirish, tijorat bankining likvidliligi va moliyaviy barqarorligini 
ta’minlash imkonini beruvchi tadbirlar majmui tushuniladi. Bunda banklarda moliya injiniringining bosh maqsadi 
innovatsion bank mahsulotlarini yaratish va takomillashtirish yo‘li bilan qo‘shimcha foyda olish bo‘lib, inno­
vatsion bank mahsulotlarida risk, daromadliklik va likvidlilik o‘rtasidagi optimal nisbat ta’minlanishi kerak, deb 
hisoblanadi. Masalan, G.S. Panovaning fikricha, moliya injiniringi banklarda, birinchi navbatda, ularning depozit 
bazasi yetarliligini ta’minlash imkonini berishi lozim. Yu.S.Maslenchenkovning fikriga ko‘ra, banklarda moliya 
injiniringi deganda bank va mijozning manfaatlariga mos keluvchi turli xildagi bank mahsulotlari bilan mijozlarni 
moliyaviy ta’minlash tushuniladi.

A.N. Morozning fikriga ko‘ra, moliya injiniringi – yangi moliyaviiy instrumentlar va moliyaviy texnologiyalarni 
ishlab chiqish va amaliyotga joriy etish hamda mavjud instrument va texnologiyalar yordamida mavjud moli­
yaviy muammolar hal etish uchun yangi yondashuvlarni ijodiy qidirib topishdir.

Muallifning fikricha, N. Lunyakovning banklar moliya injiniringiga bergan ta’rifi yuqorida e’tirof etilgan 
boshqa ta’riflarga nisbatan mukammalroq hisoblanadi. Ammo bu ta’rifda ikki muhim jihat e’tibordan chetda 
qolgan. Birinchisi – mavjud bank mahsulotlari sifatini oshirish, ikkinchisi esa – risklarni boshqarish amaliyotini 
takomillashtirishdir. Muallifning fikricha, “moliya injiniringi” bilan “moliyaviy innovatsiyalar” tushunchalarini bir-
biridan ajratish shartlidir. Chunki ikkala konsepsiya ham o‘z ma’nosiga ko‘ra innovatsiyalarni yaratish va joriy 
etishda moliyaviy faoliyatning ijodiy yondashuviga asoslangan jarayon hisoblanadi, demak ular mazmun-mohi­
yatining o‘zaro qarama-qarshiligi mavjud emas.

T A D Q I Q O T  M Е T O D O L O G I YA S I
Maqolada tijorat banklarida moliyaviy injiniringni qo‘llash orqali, bank xizmatlari va mahsulotlarini ta’sirchan­

ligi baholash, statistik tahlil usullaridan foydalanilgan.



713https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  № 4-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
ST A H L I L  V A  N A T I J A L A R  M U H O K A M A S I

Tijorat banklari moliya bozoridagi aktiv ishtirokchilar hisoblanadi, bunda ular riskni minimallashtirishda, 
foydani ko‘paytirishda hamda zararni kamaytirish hisobiga fond, valyuta va pul bozorlari vositalaridan foyda­
laniladi. Bu holatni bank faoliyatiga injiniringni qo‘llash deb baholash mumkin. Ikkinchi tomondan banklarning 
maxsus mahsulotlari bo‘lib, bulardan foydalanish alohida yangi sohasini kiritishni ya’ni bank injiniringni kiritishni 
zaruratini keltirib chiqaradi.

1-rasm: Injiniring klassifikatsiyasi [1]

Moliyaviy injiniring jarayonlari orqali texnologiyani bank sohasida qo‘llash u bank faoliyatining barcha jara­
yonlari bank mahsulotlari, operatsiyalari va boshqa yo‘nalishlarida qo‘llaniladi. Bundan kelib chiqadiki moliyaviy 
injiniring hamda moliyaviy menejment (bank) o‘rtasidagi bog‘liqlik jarayonlarini baholashda, ular uchun umumiy 
tushuncha bo‘lgan ya’ni risklarni kamaytirishga asosiy omillardan biri hisoblanadi. Bu ikki tushuncha o‘zining 
boshqaruv tizimi obyektiga ega bo‘lib, moliyaviy (bank) menejmenti maqsadi ikkiga ya’ni taktik va strategikga 
ajratiladi [1].

Bank menejmentini asosiy maqsadi sifatida quyidagilarni belgilab olish mumkin:

●	 maksimal foydaga erishish;

●	 bankni aksionerlari va kreditorlari tomonidan uning faoliyatini moliyaviy ta’sminlash va rivojlantirish;

●	 bank faoliyati samaradorligini oshirish;

●	 riskni boshqarish.

Hozirgi vaqtgacha bank faoliyatida moliyaviy injiniringning iqtisodiy samaradorligini baholovchi aniq 
yo‘nalish mavjud emas, moliyaviy injiniringni bank faoliyatiga qo‘llashni yagona umumlashgan g‘oyasi, tamo­
yillari, funksiyalari, aniq maqsadga yo‘naltirilgan konsepsiyasi yaratilmagan. Bu esa bank sohasida moliyaviy 
injiniringni qo‘llashning metodologik asosini yaratish va shu asosida yangi mahsulotlarni qo‘llash tamoyillarini 
tavsiya etadi.

Raqamli transformatsiyaga e’tibor qaratish, bank mijozlari uchun imtiyozlarga vositachilik qiladigan yangi 
texnologiyalarni yaratish va taklif qilish bizning bozor barqarorligimizni oshirishga imkon beradi.

Shuningdek, quyidagilarni ta’kidlash kerak: bozorga moliyaviy injiniring innovatsiyalarni taklif qilish va 
joriy etishda banklar nafaqat o‘z daromadlarini oshirishga intilishlari balki, risklardan himoyalanish ham tavsiya 
etiladi. Raqobat o‘sgan va talab to‘liq tiklanmagan zamonaviy sharoitda “xavfsizlik chegarasi”, “bozor barqa­

rorligi”ni yaratish, kredit riskini kamaytirish va foiz daromadlarini yaxshilash yanada muhim hisoblanadi va 
sheriklar oldida ishonchni mustaxkamlab beradi. Banklar hozirgi voqelikda o‘z xizmatlarini diversifikatsiya qilib, 
iste’molchilarning turli toifalarini bir-biridan farq qiladigan kredit mahsulotlarini taklif qiladilar. Boshqacha qilib 
aytganda, banklar o‘zlarining bozor ulushini oshirishga, bozor jarayonlariga ta’sir o‘tkazishga, tendensiyalarni 
yaratishga va o‘z mijozlarining ehtiyojlariga e’tibor qaratish orqali o‘zlarining barqarorligini oshirishga intilishadi, 
bu ko‘pincha yangi texnik va texnologik asosda hal qilinadi.

Dastlabki bosqichda moliyaviy injiniring yoki yangilangan kredit yoki innavatsion bank mahsulotini yara­
tishda ixtisoslashtirilgan marketing tadqiqotlarini o‘tkazishni o‘z ichiga olgan jiddiy tahliliy ishlarni bajarish kerak; 
innovatsiyalarni jalb qilish, ya’ni kross-kanal axborot resurslaridan foydalanish asosida bozorning rivojlanish 
tendensiyalarini hisobga olgan holda kelajakdagi ehtiyojlarni prognoz qilish talab etiladi.

Iqtisodiyotni raqamlashtirish sharoitida moliyaviy injiring asosida bank innovatsiyalarini tashkil etishga 
qiziqish uyg‘otadigan bir qator obyektiv shartlarni aniqlashimiz mumkin, ya’ni:

●	 zamonaviy iqtisodiyot, umuman olganda, innovatsion o‘sishga va iste’molchilarning xizmatlar va inno­
vatsiyalarga bo‘lgan talablariga qaratilganligi;

●	 bank tuzilmalari faoliyatidagi yangiliklarni hozirgi iqtisodiy vaziyatga xos bo‘lgan umumiy tendensiyaning 
namoyon bo‘lishining alohida holati deb hisoblash mumkinligi;

●	 bank sohasidagi yangiliklar modifikatsiyaga yoki mahsulotning o‘ziga nisbatan zamonaviy yechimga 
asoslanganligi;

●	 zamonaviy formatdagi bank ishi kundalik faoliyatida, hamkorlar va iste’molchilar bilan ishlashda axborot 
texnologiyalariga tayanganligi;

●	 sun’iy intellekt, blokchayn va hisoblash texnologiyalari foydalangan holda masofaviy bank xizmatlarini 
olib borilishi.

Bankni raqamlashtirish sharoitida o‘zgartirishni o‘z ichiga olgan tendensiyalar doirasida ikkita ustuvor 
yo‘nalish qayd etilgan: ulardan biri raqamli texnologiyalar asosida yaratilgan va ko‘rsatilayotgan yangi bank 
mahsulotlarini ishlab chiqarish; ikkinchi yo‘nalish bank sektoridan tashqarida faoliyat yuritadigan kompaniyalar 
bilan o‘zaro aloqalarni mustahkamlash va bank bilan birgalikda ular klassik bank mahsulotlariga tegishli tarkib 
va xizmatlar shaklida iste’molchilar uchun qadrli bo‘lgan bankdan tashqari mahsulotlar hisoblanadi.

2-rasm: Bank innovatsiyalarini amalga oshirish jarayonining modellashtirishdagi afzalliklari [2]

SBanklarning turli boshlang‘ich sharoitlari, ularning salohiyati va raqamli muhitda o‘zgarish imkoniyat­

larini hisobga olgan holda, innovatsiyalarni amalga oshirish doirasidagi o‘zgarishlar, shuningdek, moliyaviy 
xizmatlarning ma’lum joylarida joylashgan kichik tuzilmalardan tortib, keng ko‘lamli bank va bankdan tashqari 
xizmatlarni taklif qiluvchi yirik ekotizim egalariga qadar sezilarli darajada farq qiladi.

Bank xizmatlari bozorida bank innovatsiyalarini joriy etish jarayonini modellashtirish formatida muvaffaqi­
yatli raqamli transformatsiyani amalga oshirish yuqorida aytib o‘tilgan asosiy yo‘nalishlarga ko‘ra, texnologik 
platformadan tashqari, bank tuzilmasining ichki muhitida bir qator tashkiliy o‘zgarishlarni amalga oshirish, shu­
ningdek tashqi muhit vakillari bilan maqsadli ishlash zarur; shu bilan birga, bank tuzilmasining ichki muhitida 
bir qator tashkiliy o‘zgarishlarni amalga oshirish kerak bo‘ladi. Bank innovatsiyalarini joriy etish va uni amalga 
oshirish uchun ketma-ket qadamlar bilan harakat qilishdir.

X U L O S A
Moliyaviy injiniring ‒ bu yangi moliyaviy mahsulotlarni yaratish, investitsiyalarni optimallashtirish, risklarni 

boshqarish va moliyaviy samaradorlikni oshirish uchun innovatsion moliyaviy texnologiyalar, vositalar va strate­
giyalarni birlashtirgan moliya sohasi hisoblanadi.

1.	 Moliyaviy vositalar va mahsulotlar: moliyaviy injiniring innovatsion investitsiyalar va risklarni boshqa­
rish imkoniyatlarini taklif qiluvchi derivativlar, tuzilgan mahsulotlar, obligatsiyalar va boshqa aktivlar kabi 
moliyaviy vositalar va mahsulotlarni ishlab chiqish va tuzish bilan bog‘liq.

2.	 Modellashtirish va risklarni baholash: moliyaviy innovatsiyalarni muvaffaqiyatli amalga oshirish 
risklarni modellashtirish va risklarni samarali boshqarish va moliyaviy barqarorlik uchun yuzaga kelishi 
mumkin bo‘lgan oqibatlarni baholashni talab qiladi.

3.	 Moliyaviy injiniring va texnologiya: moliyaviy injiniring moliyaviy strategiyalar va mahsulotlarni ishlab 
chiqish va amalga oshirish uchun zamonaviy moliyaviy texnologiyalar, matematik modellar, dasturiy va 
tahliliy vositalardan foydalanishni o‘z ichiga oladi.

4.	 Portfelni boshqarish va investitsiyalarni optimallashtirish: moliyaviy injiniringning maqsadi inves­
titsiya portfelini maqbul boshqarishni ta’minlash, rentabellikni oshirish va moliyaviy menejmentga inno­
vatsion yondashuvlarni qo‘llash orqali risklarni minimallashtirishdir.

5.	 Moliyaviy innovatsiyalar va ijodkorlik: moliyaviy injiniringning asosiy jihatlaridan biri moliyaviy mah­
sulotlarni yaratish, o‘zgaruvchan bozor sharoitlariga moslashish va mijozlar ehtiyojlarini qondirish uchun 
yangi va ijodiy yondashuvlarni izlashdir.

